
Finlandiya və İsveç gələn həftə NATO-ya 
üzvlük üçün ərizə təqdim edəcəklər

Finlandiya və İsveç NATO-nun üzvü olmaq üçün müraciət etməyi planlaş-
dırırlar. “Helsingin Sanomat” qəzeti yazıb ki, hər iki ölkə tərəfindən ərizələrin 
eyni vaxtda NATO-nun mənzil qərargahına təqdim edilməsi ideal olar.

İsveçin müdafiə naziri Peter Hult-
qvist bildirib ki, Finlandiya ilə birlikdə 
NATO-ya üzv olmaq bütün Şimali Avro-
panın və xüsusilə də İsveçin müdafiəsini 
gücləndirəcək.

Bəzi mənbələr bundan əvvəl qeyd 
edirdilər ki, Finlandiya Prezidenti Sauli 
Niinistö ölkənin NATO-ya üzvlük məsələsi 
ilə bağlı öz mövqeyini açıqlayacaq. Dövlət 
başçısının dəftərxanası çərşənbə  axşamı 

bildirib ki, Finlandiya prezidenti mayın 
17-18-də İsveçə səfəri zamanı İsveçin 
Baş naziri Maqdalena Andersonla hər iki 
ölkənin təhlükəsizlik siyasəti məsələlərinin 
həllinə dair danışıqlar aparacaq. Görüş za-
manı Finlandiya və İsveç liderlərinin Şimali 
Atlantika alyansına qoşulmaq barədə birgə 
qərarlarını elan edəcəkləri gözlənilir. 

“Xalq qəzeti”

Prezidentin Mətbuat  
Xidmətinin məlumatı
Mayın 11-də Amerika Birləşmiş 

Ştatlarının (ABŞ) Dövlət katibi Antoni 
Blinken Azərbaycan Respublikasının 
Prezidenti İlham Əliyevə zəng edib. 

Telefon danışığı əsnasında ABŞ 
Dövlət katibi Antoni Blinken ulu öndər 
Heydər Əliyevin anadan olmasının 
 99-cu ildönümü münasibətilə təbriklərini 
çatdırıb. O, həmçinin bu yaxınlarda 
Birləşmiş Ştatların Dövlət Departamen-
tinin və ABŞ-ın Cənubi Qafqazın üç 
ölkəsində fəaliyyət göstərən səfirlərinin 
Azərbaycana səfər etdiklərini və səfər 
zamanı səmərəli müzakirələrin aparıldı-
ğını qeyd edib. 

ABŞ Dövlət katibi Azərbaycan ilə 
Ermənistan arasında aparılan danışıq-
ları və bu xüsusda sülh sazişinin bağ-
lanmasını dəstəklədiyini vurğulayıb və 
bunun regionda davamlı sülhün təmin 
olunmasına töhfə verəcəyinə ümidvar 
olduğunu ifadə edib.

Antoni Blinken, həmçinin ABŞ-ın 
Azərbaycanla Ermənistan arasında 
sərhədlərin delimitasiyası və demar-
kasiyası, nəqliyyat xətlərinin açılması 
prosesinə dəstək verməyə hazır oldu-
ğunu vurğulayıb. 

Dövlətimizin başçısı təbriklərə görə 
təşəkkürünü bildirib.

Prezident İlham Əliyev Azərbay-
canın Ermənistan ilə münasibətləri 
normallaşdırmaq məqsədilə təqdim 
etdiyi 5 prinsipin Ermənistan tərəfindən 
qəbul edildiyini və Azərbaycanın bu 
prinsiplər əsasında sülh sazişi üzrə 
danışıqlara başlamağa hazır oldu-
ğunu bildirib. Prezident İlham Əliyev, 
həmçinin Azərbaycanın delimitasiya və 
demarkasiya prosesinin tezliklə başla-
nılması üçün milli komissiyanın tərkibini 
müəyyən etdiyini diqqətə çatdırıb və 
nəqliyyat-kommunikasiya xətlərinin 
açılmasının vacibliyini qeyd edib. 

Eyni zamanda, tərəflər Ermənistan 
ilə Azərbaycan arasında humanitar 
gündəliyə aid məsələlərə də toxunublar.

Telefon danışığı zamanı enerji 
təhlükəsizliyi məsələləri də müzakirə 
olunub. 

Söhbət əsnasında ölkələrimiz 
arasında dialoqun artırılması imkanla-
rına, Azərbaycanda demokratikləşmə 
prosesinə dair fikir mübadiləsi  aparılıb 
və ikitərəfli əlaqələrin inkişafında 
hökumətlərarası komissiyanın rolu 
xüsusilə qeyd edilib. 

Quruculuq missiyası 
uğurla həyata keçirilir 

İşğaldan azad edilən ərazilərin 
bərpa prosesi peşəkar tədris prosesinin 
qurulmasını, əmək bazarının, o cümlədən 
işəgötürənlərin tələbatlarına uyğun ixtisaslar 
üzrə kadr hazırlığının təmin olunmasını 
zəruri etdiyindən bölgədə yeni peşə təhsili 
müəssisələrinin yaradılması da qarşıda 
mühüm vəzifə kimi durur. Prezident İlham 
Əliyev və birinci xanım Mehriban Əliyevanın 
iştirakı ilə Füzuli şəhərində peşə liseyinin 
təməlinin qoyulması da bu istiqamətdə 
həyata keçirilən önəmli layihələrdən biridir. 
Xatırladaq ki, bu tədris müəssisəsində 
qısamüddətli kurslar və ömürboyu təhsil 

proqramlarının reallaşdırılacağı nəzərdə 
tutulur. 

Dövlətimizin başçısının rəhbərliyi ilə bu 
gün Qarabağ və Şərqi Zəngəzurda apa-
rılan bərpa-quruculuq işləri çərçivəsində 
ermənilərin ekoloji sistemə vurduqları zərərin 
nəticələrinin aradan qaldırılması da diqqət 
çəkir. Prezident İlham Əliyev və birinci xanım 
Mehriban Əliyevanın Füzuliyə səfərləri za-
manı şəhərdə yeni yaradılacaq mərkəzi park 
kompleksinin ərazisində ağac əkmələri də 
bunun bariz ifadəsidir. 

(ardı 5-ci səhifədə)

Andına sadiq Prezident 

Ölkə rəhbəri çıxışında daha 
sonra ümummilli lider Heydər Əliyevin 
Azərbaycan qarşısında misilsiz 
xidmətlər göstərdiyini, ən çətin anlarda 
xalqımızın yanında olduğunu, respub-
likamızı böyük bəlalardan, faciələrdən 
xilas etdiyini vurğuladı: “Heydər 
Əliyev Azərbaycan dövlətçiliyinin, 
Azərbaycan dövlətinin banisidir, onun 
qurucusudur. O, öz həyatını xalqa 
həsr etmişdir və onun ən böyük arzu-
su Qarabağı yenidən azad görmək, 
ərazi bütövlüyümüzü bərpa etmək idi. 
O, öz fəaliyyəti ilə dövlət quruculuğu, 
ordu quruculuğu sahələrində gördü-
yü işlər nəticəsində dövlətin əsasları 
yaradıldı və ölkəmiz inkişaf yoluna 
qədəm qoydu”.

Dahi şəxsiyyət Azərbaycana 
rəhbərliyinin birinci dönəmində res-
publikamızın quruculuq salnaməsinə 
yüksək göstəricilərlə ifadə edilən uğur-
lu səhifələr yazdığı kimi, müstəqillik 
dövründə də ölkəmizin inkişafında 
misilsiz xidmətlər göstərib, dövlətçiliyin 
itirilməsi təhlükəsini aradan qaldırıb, 

respublikada ictimai-siyasi sabitliyi 
bərqərar edib. İşğalçı Ermənistan ilə 
müharibənin gedişində isə ciddi dönü-
şü gerçəkləşdirib. Bu, Azərbaycan qo-
şunlarının Füzuli rayonu istiqamətində 
uğurlu əməliyyat keçirərək, Horadiz 
qəsəbəsi və ətraf kəndləri işğalçılar-
dan azad etməsində özünü göstərib. 
Bununla da erməni silahlı qüvvələrinin 
işğalı genişləndirmək planlarının 
qarşısı alınıb, Ermənistan 1994-cü ilin 
mayında cəbhə xəttində atəşkəs elan 
edilməsinə və danışıqlar masasına 
qayıtmağa məcbur olub. 

Azərbaycanın İkinci Qarabağ 
müharibəsindəki şanlı qələbəsinin 

əsaslarını da vaxtilə ulu öndər Heydər 
Əliyev böyük uzaqgörənliklə for-
malaşdırıb. Belə ki, ümummilli lider 
Ermənistanın təcavüzü nəticəsində 
Azərbaycanın ərazi bütövlüyünün 
pozulması, torpaqlarının 20 faizindən 
çoxunun işğalı, 1 milyondan çox yerli 
sakinin didərgin salınaraq çadırlarda 
yaşaması və digər dövlət əhəmiyyətli 
məsələlər barədə həqiqətlərin dünya 
ictimaiyyətinə çatdırılması, mövcud 
problemlərin həlli sahəsində çox 
gərgin və genişmiqyaslı fəaliyyət 
göstərib. 

Onu da deyək ki, ulu öndərin 
fəal diplomatik səyi nəticəsində 

dünyanın böyük dövlətlərinin və 
aparıcı beynəlxalq təşkilatlarının 
Azərbaycana, onun zorla cəlb olun-
duğu silahlı münaqişəyə münasibəti 
əsaslı surətdə dəyişib. BMT 
Təhlükəsizlik Şurasında, ATƏT-in 
Budapeşt (1994) və Lissabon (1996) 
sammitlərində, İƏT-in üzv dövlət baş-
çılarının zirvə toplantılarında düşmən 
dövlətin işğalı pislənilib və Qarabağ 
probleminin beynəlxalq hüquq nor-
maları, Azərbaycanın ərazi bütövlüyü 
çərçivəsində həllinə dair sənədlər 
imzalanıb. 

(ardı 6-cı səhifədə)

Azərbaycan Prezidenti İlham Əliyev 
mayın 10-da “Azərişıq”  ASC-nin 
Şuşa Rəqəmsal İdarəetmə 

Mərkəzini işə salandan sonra şəhərdəki 
inzibati binanın qarşısında müraciət etdi. 
Dövlətimizin başçısı müraciətində Füzuli 
şəhəri və qədim mədəniyyət paytaxtımı-
za səfərinin ulu öndər Heydər Əliyevin 
anadan olmasının 99-cu ildönümü 
günündə reallaşdığını diqqətə çatdıra-
raq, keçən il bu təqvimdə Naxçıvana 
getdiyini xatırlatdı.

İşğal dövründə düşmən bütün şəhər 
və kəndlərimizi yerlə-yeksan etmişdir, 
bütün tarixi abidələrimizi dağıtmışdır, 
Qarabağın, bölgənin, Qafqazın incisi 
olan Şuşa kimi şəhəri bərbad hala 
qoymuşdur. Biz - bu torpaqların 
sahibləri artıq qayıtmışıq və bu torpaq, 
bu səma bunu görür. Görür ki, hər gün 
inkişafla bağlı daha bir addım atılır. Hər 
gün daş üstə bir daş qoyulur. Biz azad 
edilmiş bütün torpaqları bərpa edəcəyik, 
bərpa edirik.

İlham ƏLİYEV,
Azərbaycan Respublikasının Prezidenti

Qarabağ və Şərqi Zəngəzurda tikinti-quruculuq işləri getdicə 
geniş vüsət alır. İnfrastruktur obyektlərinin sürətlə inşası, tarixi-
mədəni abidələrin bərpası, minatəmizləmə əməliyyatlarının 

miqyasının genişləndirilməsi bu ərazilərdə yaşayış məhəllələrinin, 
inzibati binaların tikilməsinə əlverişli imkan yaradır. Prezident 
İlham Əliyev və birinci xanım Mehriban Əliyevanın mayın 10-da 
Füzuli və Şuşa şəhərlərinə səfərləri də bərpa-quruculuq prosesinin 
davamlı xarakter almasından, gündən-günə daha geniş ərazini əhatə 
etməsindən xəbər verir. 

Postmüharibə dövründə 
3021 şəhidin ailə üzvlərinə 
sosial ödəniş təyin edilib

Postmüharibə dövründə 45 min nəfər şəxs  
50 min sosial dəstək tədbiri ilə əhatə olunub.

Əmək və Əhalinin Sosial Müdafiəsi Nazirliyinin 2021-ci 
il üzrə hesabatında qeyd edilir ki, 3021 şəhidin (o cümlədən 
86 mülki şəhid) 7942 ailə üzvünə 15841 sosial ödəniş (7683 
Prezident təqaüdü, 5576 sosial müavinət, 2582 pensiya) 
təyin edilib və proses hazırda davam etməkdədir.

Müharibə ilə əlaqədar əlilliyi olan 2515 şəxsə 5030 sosial 
ödəniş təyin edilib. 12832 yaralı hərbçi ailəsi ziyarət edilib, 
sosial məişət və tibbi ehtiyacları öyrənilib. 

“Xalq qəzeti”



Biz doğma torpaqlarımıza əbədi qayıtmışıq

Yeri gəlmişkən, Qarabağda aparılan 
yenidənqurma, bərpa-quruculuq işləri 
beynəlxalq aləmin diqqət mərkəzindədir. 
Dünyanın bir sıra ölkələrindəki şirkətlərin 
Qarabağda aparılan tikinti-bərpa işlərinə 
qoşulması da bundan xəbər verir. Həyata 
keçirilən tədbirlər bir daha təsdiqləyir ki, 
Qarabağ əvvəkindən də gözəl və cəlbedici 
olacaq.

İşğaldan azad edilmiş ərazilərdə aparılan 
bərpa-quruculuq işləri bu yerlərə yenidən 
həyat verir, erməni faşistlərinin həmin 
ərazilərə vurduğu ciddi ziyan tədricən aradan 
qaldırılır. Əslində, şəhərlər, kəndlər yenidən 
qurulur. Azad edilmiş bütün ərazilərdə 
quruculuq-abadlıq işləri sürətlə aparılır. 
Dövlət başçımızın və birinci xanımın Füzuli 
rayonuna budəfəki səfərləri orada 180 
çarpayılıq xəstəxananın, peşə liseyinin, 
həmçinin yeni parkın təməlinin qoyulması ilə 
yadda qaldı. Prezident və birinci xanım Füzuli 
şəhərində yeni yaradılacaq parkda ağac da 
əkdilər.

Səfərin davamı olaraq, Şuşa şəhərində 
aparılan abadlıq, bərpa işləri ilə tanışlıq 
da yaxın illərdə Qarabağın cənnətə 
dönəcəyindən xəbər verir. Ermənilər 
Qafqazın incisi olan Şuşa şəhərini bərbad 
vəziyyətə salıblar. Hazırda Şuşada 
bərpa-quruculuq işləri geniş vüsət alıb. 
Dövlət başçımız və birinci xanım səfər 
zamanı Şuşadakı inzibati binada, Şirin su 
hamamında, tarzən Sadıqcanın evində, 
Mehmandarovların malikanə kompleksində 
aparılan bərpa işləri ilə tanış olublar. Burada 
məscid və mədəni abidələrin bərpası və 
yenidən qurulması Heydər Əliyev Fondunun 
rəhbərliyi ilə həyata keçirilir.

 Şuşa artıq beynəlxalq tədbirlərin 
keçirildiyi məkana çevrilib. Bu gün 
Azərbaycanın mədəniyyət paytaxtında 
V Xarıbülbül Beynəlxalq Folklor Festivalı 
başlayıb. Qeyd edək ki, Şuşa şəhərində 
və Qarabağın digər bölgələrində keçirilən 
beynəlxalq musiqi festivalı 30 illik fasilədən 
sonra 2021-ci il mayın 12-13 – də Heydər 

Əliyev Fondunun təşkilatçılığı ilə yenidən 
təşkil edilib. 

Xatırladaq ki, 2021-ci il mayın 12-13-
də Şuşanın Cıdır düzündə keçirilən sayca 
IV festivalın ilk günündə milli rəqs, muğam 
sənəti təqdim olunub, Azərbaycanın müxtəlif 
regionlarını və milli azlıqları təmsil edən 
folklor kollektivlərinin konsertləri keçirilib. 
Bunlarla yanaşı, müxtəlif illərdə Şuşada 
lentə alınmış Azərbaycan xanəndələrinin 
ifalarından ibarət videoçarxlar nümayiş 
etdirilib. Festivalın ikinci günündə Azərbaycan 
bəstəkarlarının klassik musiqi əsərləri təqdim 
olunub. 

Şuşada V Xarıbülbül Beynəlxalq Folklor 
Festivalının keçirilməsi şanlı Qələbəmizin 
təntənəsidir. Bütün dünya şahid olur ki, 
Qarabağ Azərbaycandır! Dövlət başçımız 
Şuşadan xalqa müraciətində də bunu bir 
daha bəyan etdi: “ Biz – bu torpaqların 
sahibləri artıq qayıtmışıq və bu torpaq, bu 
səma bunu görür. Görür ki, hər gün inkişafla 
bağlı daha bir addım atılır. Hər gün daş 
üstə bir daş qoyulur. Biz azad edilmiş bütün 
torpaqları bərpa edəcəyik, bərpa edirik”.

Səhər İSMAYILOVA,  
Bakı Şəhər İcra Hakimiyyəti Başçısı 

Aparatının sektor müdiri

Quruculuq missiyası 
uğurla həyata keçirilir 

(əvvəli 1-ci səhifədə)

Parkda görüləcək işlər barədə 
dövlətimizin başçısına və birinci xa-
nıma məlumat verilərək bildirilib ki, 
işğaldan azad olunan ərazilər mina-
lardan təmizlənib təhlükəsiz vəziyyətə 
gətirildikcə, digər quruculuq işləri kimi, 
ekoloji tarazlığın bərpası istiqamətində 
də ciddi addımlar atılır. İşğalçı 
Ermənistan tərəfindən məhv edilmiş 
yaşıllıq massivlərinin bərpası məqsədilə 
ağacəkmə tədbirləri uğurla davam 
etdirilir. Bu layihə Füzulidə də uğula icra 
olunur. 

İşğaldan azad edilən ərazilərdə 
həyata keçirilən kompleks abadlıq-qu-
ruculuq tədbirləri çərçivəsində səhiyyə 
ocaqlarının inşası da xüsusi diqqət çəkir. 
Prezident İlham Əliyev və birinci xanım 
Mehriban Əliyeva tərəfindən mayın 
10-da Füzuli rayonunda təməli qoyulan 
180 çarpayılıq ən müasir tələblərə cavab 
verən tibb müəssisəsinin qurulması 
bu bölgədə tibbi xidmətlərin səmərəli 
təşkilini şərtləndirir. Başqa sözlə, Fizuli 
Rayon Mərkəzi Xəstəxanası burada 
yaşayacaq əhalinin tibbi təminatı və 
sağlamlığının qorunması istiqamətində 

mühüm infrastruktur layihələrindən 
biridir. Ən müasir tibbi avadanlıqla təchiz 
ediləcək tibb müəssisəsində müayinə və 
müalicə işinin yüksək səviyyədə aparıl-
ması üçün hər cür şəraitin yaradılması 
nəzərdə tutulur.

Qeyd edək ki, gələcəkdə Füzulidə 
digər səhiyyə müəssisələrinin də tikintisi 
planlaşdırılıb. Belə ki, rayonda Gigiyena 
və Epidemiologiya Mərkəzi, Təcili Tibbi 
Yardım Stansiyası, Məhkəmə Tibbi Eks-
pertiza və Patoloji Anatomiya Birliyinin 
binalarının da inşa ediləcəyi nəzərdə 
tutulub. 

Azərbaycanın mədəniyyət paytaxtı 
Şuşa şəhərində də bərpa-quruculuq 
layihələri sürətlə aparılır. Burada ölkə 
əhəmiyyətli mədəniyyət abidələri siya-
hısında olan Şirin su hamamı Heydər 
Əliyev Fondu tərəfindən tarixi görkəmi 
qorunub-saxlanılmaqla yenidən qurulur. 

Xatırladaq ki, Prezident İlham Əliyev 
və birinci xanım Mehriban Əliyeva şəhərə 
səfər çərçivəsində Şirin su hamamında 
aparılan bərpa işləri ilə tanış olarkən, 
qədim mədəniyyət və memarlıq abidələri 
ilə zəngin Şuşanın 17 məhəlləsinin hər 
birində hamam, məscid və bulaq olması 
bildirilib. Şəhərin Mərdinli məhəlləsində 

yerləşən Şirin su hamamı 1880-ci ildə 
inşa edilib. Vaxtilə Şuşanın digər ha-
mamlarında ərazilərdəki şor quyu suları 
işlədilib. Bu hamam isə Xan qızı Xurşid-
banu Natəvanın Şuşaya çəkdirdiyi içməli 
şirin su ilə təchiz olunub. Məhz buna 
görə də hamam Şirin su hamamı adlan-
dırılıb. Qeyd edək ki, 1986-cı ildə aparı-
lan ölçü işlərindən sonra memar Ədalət 
Məmmədov tərəfindən hazırlanan layihə 
üzrə bu abidədə əsaslı bərpa-təmir 
işləri görülüb. Şirin su hamamı 1992-
ci il mayın 8-də Şuşa şəhəri ermənilər 
tərəfindən işğal edilənədək öz təyinatı 
üzrə fəaliyyət göstərib. İşğal dövründə 
digər bütün abidələrimiz kimi bu qədim 
hamam da ermənilər tərəfindən dağıdılıb.

Şuşada erməni vandalizmi tərəfindən 
dağıntılara məruz qalan abidələr sırasın-
da dövlətimizin başçısı və birinci xanım 
Mehriban Əliyevanın bərpa prosesi 
ilə tanış olduqları Mehmandarovların 
malikanə kompleksinin yenidən qurul-
ması da Heydər Əliyev Fondu tərəfindən 
aparılır. 

Yeri gəlmişkən, bu malikanə 
komplek  sində mütəxəssislərin 
qiymətlən dirməsi əsasında bərpa 
 prosesi hazırda sürətlə icra olunur. 

Kompleksə məscid, kiçik və böyük yaşa-
yış evləri daxildir. 

Ötən müddətdə evin dam örtüyü oriji-
nala uyğun quraşdırılıb, binanın tökül-
müş bütün daşları, eyvanları, həmçinin 
kompleksə daxil olan məscidin uçmuş 
günbəzləri, damı və mehrabı bərpa edi-
lib. Həyətdə bulağın bərpası yekunlaşıb, 
landşaft işlərinin hazırlığına başlanılıb. 

Şuşa işğaldan azad olunan-
dan dərhal sonra burada bərpa və 
yenidənqurma işlərinə başlanılıb. 
Şəhərdə qısa zamanda genişmiqyaslı 
quruculuq işləri görülüb. Mədəniyyət 
paytaxtımızda çoxsaylı tədbirlərin 
keçiriləcəyi, bu şəhərin keçmişdə olduğu 
kimi, indi də turistlərin istirahət üçün 
seçdikləri sevimli məkanlardan biri 
olacağı nəzərə alınaraq lazımi infrast-
rukturun yaradılmasına, o cümlədən 
otellərin inşasına start verilib. Ötən 
ilin mayında “Xarıbülbül” oteli, həmin 
otelin nəzdindəki 48 mənzilli korpus 
və kotteclər, avqustda isə “Qarabağ” 
otelinin yenidənqurmadan sonra açılışı 
reallaşıb. 

Hazırda Şuşanın bərpası konsep-
siyasında şəhərin turizm potensialı 
nəzərə alınaraq buna uyğun infrast-
rukturun yaradılması davam etdirilir. 
Belə obyektlərdən biri də Prezident 
İlham Əliyev və birinci xanım Mehriban 
Əliyevanın Şuşaya səfər çərçivəsində 
ərazisində olduqları və bərpası həyata 
keçirilən “Shusha Boutique Hotel”dir. Bu-
rada şəhərə səfər edəcək ziyarətçilərin 
rahatlığı üçün hər cür şəraitin yaradıla-
cağı, 13 otaq və kiçik restoranın qonaq-
ların ixtiyarına veriləcəyi nəzərdə tutulur. 

Şuşanın bərpası zamanı şəhərin 
enerji təchizatının da qaydaya salınması 
xüsusi diqqət mərkəzində saxlanılır. Bu 
istiqamətdə reallaşdırılan layihələr sıra-
sında dövlətimizin başçısının açılışında 
iştirak etdiyi “Azərişıq” ASC-nin Şuşa 
Rəqəmsal İdarəetmə Mərkəzi mühüm 
önəm daşıyır. “Azərişıq” ASC-nin sədri 
Vüqar Əhmədov dövlətimizin başçısına 
idarəetmə mərkəzində yaradılan şərait 
barədə məlumat verərək, bu obyektin 
istifadəyə verilməsinin şəhərin dayanıqlı 
və keyfiyyətli enerji ilə təchizatı baxı-
mından əhəmiyyətli hadisə olduğunu 
bildirib. Vurğulayıb ki, ənənəvi üçpilləli 
35/10-6/0,4kV-luq paylayıcı elektrik 
şəbəkələrinin yerinə Şuşada qurulan 
yeni dairəvi elektrik təchizat sxemi 

müasir dəringirişli ikipilləli 35/0,4kV-luq 
şəbəkələrlə əvəz edilib.

Məlumatda diqqətə çatdırılıb ki, 
yeni şəbəkənin istifadəyə verilməsi ilə 
ənənəvi 35/10 kV-luq yarımstansiyaların 
və 10 kV-luq elektrik verilişi xətlərinin 
tikintisi, saxlanma və istismar xərcləri 
aradan qaldırılacaq, texnoloji itkilər mini-
muma endirilməklə, ətraf mühit və canlı 
orqanizmlərə elektromaqnit sahə şüalan-
masının mənfi təsiri azaldılacaq, xidmət 
heyəti və texniki nəqliyyat vasitələri ixti-
sar ediləcək, xidmətin keyfiyyəti yaxşı-
laşdırılacaq. Bununla yanaşı, 110/35/0,4 
kV-luq şəbəkələri tam əhatə edən müasir 
SK-11 SCADA dispetçer idarəetmə siste-
minin tətbiqi ilə şəbəkənin idarəetmə 
imkanları da genişlənəcək. 

Yeri gəlmişkən, ilk dəfə olaraq SK-11 
SCADA dispetçer idarəetmə sistemi 
ilə müasir rəqəmsal şəbəkə modelində 
aşağı gərginlik (0,4 kV) dövrələrini son 
istehlakçıyadək nəzarətdə saxlamaq 
mümkün olur.

Əvvəllər paylayıcı şəbəkələrdə dis-
petçer idarəetmə sistemi yalnız yüksək 
gərginlikli xətləri əhatə edirdisə, hazırda 
bu imkanlar daha da genişləndirilib. 
Nəticədə elektrik enerjisinin alış 
nöqtəsindən abonent sayğacınadək 
idarə olunması, enerji balansı, keyfiyyəti, 
fasiləsiz çatdırılması, qəza hallarında 
avtomatik bərpa edilməsi, elektroener-
getika sənədləşmə sahəsində ilk dəfə 
olaraq kağız daşıyıcılarından elekt-
ron jurnala keçidlə şəbəkələr haqda 
məlumatların qeydiyyatının aparılması 
və arxivləşdirilməsi yeni SK-11 sistemi 
üzərindən idarə edilərək tam nəzarətdə 
saxlanılır.

İlk dəfə Şuşada tətbiq edilən 35/0,4 
kV-luq şəbəkələrin Rəqəmsal İdarəetmə 
Mərkəzi digər yarımstansiyalarla dairəvi 
əlaqələndirilmə imkanlarına malik olub 
Şuşa şəhərinin dayanıqlı və fasiləsiz 
elektrik enerjisi təchizatını təmin edir.

Şuşada bərpa-quruculuq layihələr 
təkcə sadalananlarla kifayətlənmir. 
Prezident İlham Əliyevin Böyük qayıdış 
strategiyasında başlıca prioritetlərindən 
biri də Qarabağ və Şərqi Zəngəzurda 
sosial şəraitin ən yüksək səviyyədə 
yaradılmasıdır. Məqsəd keçmiş məcburi 
köçkünlərin bu ərazilərdə yaşayışının 
mütərəqqi beynəlxalq təcrübəyə və 
innovativ yanaşmaya əsaslanan çevik 
mexanizmlər üzərində qurulması, 
xidmətlərdə sosial ədalət, şəffaflıq, 
ünvanlılıq prinsiplərinin reallaşdırılması 
istiqamətində ardıcıl tədbirlər həyata 
keçirilməsidir. Bu baxımdan düşməndən 
təmizlənən ərazilərdə “Dayanıqlı və 
Operativ Sosial Təminat Agentliyi”nin 
(DOST Agentliyi) yerli qurumlarının 
təşkili də mühüm önəm daşıyır. Bu 
konsepsiyanın gerçəkləşdirilməsi 
məqsədilə azad edilmiş ərazilərdə 
“DOST” mərkəzlərinin təşkili planının 
hazırlanması bunun parlaq ifadəsidir. 

Xatırladaq ki, cari ilin sonuna qədər 
Şuşa şəhərində Qarabağ regionunda ilk 
“DOST” mərkəzinin fəaliyyətə başlaya-
cağı nəzərdə tutulur. Hazırda bununla 
əlaqədar layihə işləri gedir. 

Yuxarıda vurğulananlara əsaslanıb 
qeyd edə bilərik ki, Azərbaycan ha-
zırda özünün ən şərəfli, məsuliyyətli 
və tarixi dövrünü yaşayır. Prezident 
İlham Əliyevin rəhbərliyi ilə Qarabağ 
və Şərqi Zəngəzurda həyata keçirilən 
bərpa-quruculuq layihələri xalqımızı 
tərəqqiyə, daha parlaq gələcəyə apa-
rır. Bununla da dövlərimizin başçısının 
Prezident seçilərkən vəd etdiyi “hər 
bir azərbaycanlının Prezidenti olaca-
ğı” sözlərinin dövlət başçısının titanik 
fəaliyyəti ilə artıq təsdiqləndiyi sübut 
edilir. 

V.BAYRAMOV, 
“Xalq qəzeti”

Bütün Qarabağ və Şərqi Zəngəzur bölgəsində çox genişmiq-
yaslı abadlıq işləri aparılır, şəhərlər yenidən qurulur, kəndlər 
yenidən salınır. Əlbəttə ki, bizim əsas vəzifəmiz keçmiş məcburi 
köçkünləri tezliklə bu doğma diyara qaytarmaqdır.

İlham ƏLİYEV 
Azərbaycan Respublikasının Prezidenti

Azərbaycanda maarifçiliyin  böyük 
inkişaf yoluna qədəm qoyduğu dövrdə 
dini təhsil sistemindən dünyəvi təhsil 
sisteminə keçid də güclənmişdi. 
Bu dövrdə Azərbaycanda cəmi bir 
real məktəb (Bakıda) və bir klassik 
progimnaziya (Gəncədə) fəaliyyət 
göstərirdi. Belə bir mənzərə nə 
əhalinin orta təhsilə olan ehtiyacını, 
nə də sənaye və ticarətin artmaqda 
olan tələbini ödəmirdi. Zəruri tələb və 
ehtiyac Şuşada özünü xüsusi olaraq 
göstərirdi. Burada orta məktəbə olan 
tələb getdikcə artırdı. Şəhər əhalisi 
Şuşada progimnaziyanın təsis olunma-
sı tələbinin nəticəsiz qalmasını görüb, 
1880-ci il iyunun 30-da Peterburqa–
Qafqaz komitəsinə müraciət etmişdi. 
Nəhayət Şuşada belə bir məktəbin 
əsası qoyuldu.

Şuşa Realnı Məktəbi, həqiqətən 
də, dövrünün nümunəvi maarif ocağı 
sayılırdı. Buna görə də, Qafqaz maarif 
nazirinin nümayəndəsi 1890-cı ildə 
şahzadə Ziaəddövlə Ənişirəvan mirzə 
Qacarı və antropoloq Şantrı buraya 
gətirmişdir. Onlar burada tədrislə 
maraqlandıqda, aydın olmuşdur 
ki, məktəbdə üzrlü və üzrsüz dərs 
buraxanlar 7,64 faizdir. Bu göstərici 
xalqın elmə-maarifə həvəsinin əvvəlki 
illərə nisbətən artdığını göstərirdi. 
Xalq xurafat əngəllərinə əhəmiyyət 
vermədən, başqa xalqların dillərini 
də öyrənir, həmin dildə danışmağa 

və oxumağa cəhd göstərirdi. 1890-
cı ildə Tiflis məktəblərində alman dili 
məcburi dil kimi öyrədilirdisə, Şuşa 
məktəbində bu, könüllülük prinsipi ilə 
aparılırdı. Yeni açılan bu məktəblərdə 
ədəbiyyatın tədrisinə xüsusi diqqət 
yetirilirdi. Şuşa Realnı Məktəbinin 
müfəttişini əvəz edən Şimanovskinin 
Qafqaz maarif nazirinin sərəncamlar 
bülletinində çap etdirdiyi “Bizim orta 
məktəblərdə, ədəbiyyat şagirdlərin 
əxlaq tərbiyəsdində, söhbətlərin apa-
rılmasında əsas silahdır” məqaləsi bir 
daha bunu təsdiq edir. Ümumiyyətlə, 
o zaman belə məktəblərdə ədəbiyyata 
xüsusi diqqət yetirilirdi.

Şuşa Realnı Məktəbində o döv-
rün tanınmış maarifçi şəxslərindən 
Mirzə Salah bəy Zöhrabbəyov, Yusif 
bəy Malikhaqnəzərov, Haşım bəy 
Vəzirov dərs deyirdi. Mirzə Salah bəy 
Zöhrabbəyov Fransada və Rusiyada 
təhsil almış görkəmli ziyalılardan idi. 
İbtidai təhsilini Şuşada molla yanında 
alan Mirzə Salah bəy sonra Fran-
saya yollanmış, burada 12 il təhsil 
aldıqdan sonra Rusiyaya gələrək, 
Sankt-Peterburq şəhərində təhsilini 
davam etdirmişdi. O, inqilabdan əvvəl 
Şuşaya qayıtmış, öz vəsaiti ilə burada 
məktəb tikdirmış və həmin məktəbdə 
rus dili dərsi deməyə başlamışdır. 
Bu tədris fənni üçün Mirzə Salah bəy 
Zöhrabbəyov “Azərbaycanlılar üçün 
rus dilinin tədrisi” dərslik vəsaitini 

yazmışdır. O, bir müddət Şuşa Realnı 
məktəbində müəllim işləmişdir. Eyni za-
manda, Firudin bəy Köçərli ilə birlikdə 
"Təlimati-lisani-türki" dərsliyini tərtib 
etmişdir.

Qori Müəllimlər Seminari-
yasının məzunu olan Yusif bəy 
Malikhaqnəzərov müəllim, aktyor və 
rejissor kimi məşhur idi. O da ibtidai 
təhsilini molla yanında almış, son-
ra xüsusi məktəbdə hazırlaşmış, 
Qori Müəllimlər Seminariyasında 
təhsilini davam etdirmişdi. Semina-
riyanı bitirdikdən sonra Zəngəzur 
qəzasında dərs demiş, sonra Şuşa 
şəhərinə dəyişilmişdi. Yusif bəy şəhər 
məktəbində riyaziyyatdan dərs deyir, 
həmçinin şəhər dumasının üzvü və 
həvəskar teatr truppasında fəal aktyor 
kimi iştirak edirdi.

Qarabağın görkəmli ziyalılarından 
biri Mir Haşım bəy Vəzirov da əvvəlcə 
molla yanında dərs almış, sonra şəhər 
məktəbini bitirmişdi. İrəvan Müəllimlər 
Seminariyasında oxumuşdu. Müəllimlər 
Seminariyasını tamamladıqdan sonra 
Böyük Vedi kəndində müəllimliyə 
başlamışdı. Sonra dəyişilərək Cavanşir 
qəzasının Alpout, Şəki qəzasının Kiçik 
Köynük, Cavanşir qəzasının Bərdə 
kəndlərində müəllimlik etmişdi. Bir 
müddət isə məktəb müdiri işləmişdi.

Şuşada “Müsəlman-rus” məktəbi 
yaradılanda Mir Haşım bəyi bu 
məktəbə direktor vəzifəsinə dəvət 

edirlər. O, məktəbdə işləməklə bərabər 
Şəhər bələdiyyə idarəsinə qlasnı seçil-
mişdi. Bundan başqa, o, Şuşa Realnı 
Məktəbinin hazırlıq sinfində də ana 
dilindən dərs deyirdi.

Haşım bəy Vəzirov həm də yaxşı 
bir yazıçı idi. O, “Döymə qapımı, 
döyərlər qapını”, “Evlənmək su içmək 
deyil”, “Xan-xan” adlı komediyalar yaz-
mışdır. Ədib bu komediyalarında köhnə 
adətlərə, ailə-məişət məsələlərində 
xəstə əhvali-ruhiyyələrə gülmüşdür. 
Haşım bəyin rus dilindən bir neçə 
tərcüməsi də vardır. Bunların içərisində 
Şekspirin məşhur “Otello” əsərinin 
tərcüməsini göstərmək olar.

Şuşa Realnı Məktəbinin yetirmələri 
arasında, həmçinin, məşhur 
Azərbaycan yazıçıları Əbdürrəhim 
bəy Haqverdiyev və Yusif Vəzir 
Çəmənzəminlini göstərmək olar.

Qeyd edək ki, xalqın 
maarifləndirilməsi, elmə yiyələnməsi 
işində müstəsna xidmətləri olan Şuşa 
Realnı Məktəbinin binasında sonra-
dan bir sıra digər təhsil müəssisələri 
fəaliyyət göstərmişdir.

 Şuşa şəhəri 1992-ci ilin mayında 
işğal edildikdən sonra bir çox tarixi 
yerlərlə bərabər bu məktəb də erməni 
vandalları tərəfindən yandırılaraq xara-
bazara çevrilib.

Hazırladı:  
M.MÜKƏRRƏMOĞLU,   

“Xalq qəzeti”

Şuşa Realnı Məktəbi mütərəqqi maarif ocağı idi

Azərbaycan Respublikasının Prezidenti İlham Əliyev və birinci 
xanım Mehriban Əliyeva Şuşa Realnı Məktəbininin  binasında 
həyata keçiriləcək təmir-bərpa işləri ilə tanış olublar. Bu 

məktəb 1881-ci il sentyabrın 20-də fəaliyyətə başlamışdır. Şuşa 
Realnı Məktəbi həm tədrisi, təhsil ənənələri, həm də yetişdirdiyi 
görkəmli şəxsiyyətlərlə bütün Cənubi Qafqazda seçilən təhsil ocaq-
larından biri idi. Əvvəlcə 6 sinifdən ibarət olan və 159 şagirdi qəbul 
edən məktəbin Haşım bəy Vəzirov, Mirzə Salah bəy Zöhrabbəyov, 
Yusuf bəy Məlikhaqnəzərov kimi pedaqoqları, İsmayıl bəy Səfibəyov, 
Əbdürrəhim bəy Haqverdiyev, Yusif Vəzir Çəmənzəminli, Cabbar bəy 
Vəlibəyov, Xudadat bəy Məlik-Aslanov, Cavad bəy Məlik-Yeqanov, 
Rüstəm bəy Axundov, Əhməd bəy Ağaoğlu, Soltan bəy Vəlibəyov, 
Xan Şuşinski kimi parlaq yetirmələri olub.

Prezident İlham Əliyev və Birinci vitse–prezident Mehriban xanım 
Əliyevanın işğaldan azad edilmiş ərazilərimizə hər səfəri yeni müəssisələrin 
təməlqoyma mərasimləri, bəzilərinin isə açılışı ilə yadda qalır. Onların bir neçə 
gün əvvəl Füzuli və Şuşa şəhərlərinə səfərləri zamanı da bunun şahidi olduq. 

